AJO AGO
Lefitiku 23:33-44; Deuteronomi 16:13-17
EKQ 88 -FUN AWON QDO
AKQSORI: “Gbogbo ¢bun rere ati gbogbo ¢bun pipé lati oke li o ti wa, o si nsgkale lati od¢ Baba imele
wa” (Jakobu 1:17).
Ajo Ikeyin

Ajo keta ati eyi ti 0 keyin ti Qlorun n fe ki awon Omo Israeli pamo ni a n pé ni Ajo Ago, tabi Ajo Ikore Oko.
Lati ojo keedogun osu keje ti awon Ju, gbogbo okunrin yoo fi ara won han niwaju Olorun leekan si i. A ti ko eko
nipa ajo os¢ eyi ti won maa n se ni akoko ikore oka. Leyin ti a ba ti kore gbogbo irugbin tan patapata, ti a ba si ti
ko gbogbo eso il¢ naa jo, won yoo tun pade fun ajo ikore oko. Eyi j¢ iranti igba ti awon Omo Isra¢li n gbé ninu ago
ni akoko irin-ajo won ninu aginju, ati ti ikore (tabi ikojo) ohun ogbin won ni odun naa.

Ajo ikore oko jé okan ninu awon ajo meta ti Qlorun ti pa lase fun awon QOmo Isragli lati maa ranti nigbakuugba.
Ni akoko yii won a pejo po pelu ore ati iyin si Qlorun, ki i se fun ohun ti O ti se fun won lati ¢yin wa nikan, sugbon
fun ibukun ti won ri gba ni akoko ikore kookan nigba ti won ba ké ohun ogbin won pamo fun akoko ti o n bo. A
ko gbodo kuna lati maa dupe ati lati maa yin Qlorun logo fun ohun ti O ti se fun wa. Fun ibukun ti o koja ati eyi ti
a n ri gba lowoloweo, a ni lati maa fi ara wa rubo lojoojumeo fun Oluwa.

Ipejopo fun ajo yii dabi igba ti awon eniyan ba lo si ile-isin lonii fun ipade. Kiki pe ipejopo yii wa fun odindi
ose kan gbako, o dabi ipejopo fun ajo ago ti wa. A fun won ni ofin ti o yé won daradara, gege bi won se ni lati sin
Qlorun ni akoko ajo naa. Qjo kin-in-ni ati ojo kejo yoo jé ojo mimg; won ko gbodo se isekise kan, won ni lati pa
0jo wonyii mé gege bi Qjo Isinmi. Lojo kookan ni won yoo maa se irubo pataki si Oluwa. Ninu Numeri ori
kokandinlogbon (29), a ka nipa awon eran ti won yoo 16 — odg-agutan, omo ewure, agbo ati maluu — ati iye ti won
ni lati fi rubo lojo kookan jale ose naa. Nigba ti a ba lo si ile-isin ati nighbakuugba ti a ba fi ara wa fun Qlorun, a ko
beere lowo wa lati mu ebo eran wa. Oluwa n fe ki a fun Oun ni ¢bo iyin. Awon omo Qlorun maa n yin In ninu
orin, ninu adura, ninu eri, nipa bi won ti n fi eti sile si iwaasu ati bi won ti n huwa ninu ile-isin pelu.

Idupe

Orile-ede Amerika, pelu ti ya ojo kan pataki soto ninu odun fun idupe. A n pe é ni Qjo Idupe, eyi ti won bere
ni odun pupo seyin, lati maa dupe lowo OQlorun fun ounje ti awon eniyan ko jo. A ti maa n so nigha pupo pe
ojoojumo ni ¢jo idupe fun Onigbagbo. A ko fe jebi fifi ope fun Qlorun ni ¢jo kan laaarin odun, tabi ni ¢jo kan
laaarin ose kan.

Ninu ori keta Iwe Oniwasu, a ka pe akoko wa fun ohun gbogbo — akoko irugbin, akoko lati kore ohun ti a gbin,
akoko ekun ati erin. Ajo ago je akoko yinyin Olorun logo ati riru ebo. Nigba ti a bawa si ile Olorun tabi ighakuugba
ti a ba wa niwaju Olorun a gbodo ranti pe akoko owo ni, akoko mimg, akoko fun iyin Olorun. A 0 wa towotowo,
a o si se isin wa letoleto. A n fe lo sodo Olorun pelu imurasile lati se ebo iyin ati ifararubo.

Ni akoko awon ajo wonyii, won yoo mu ore ebo wa pelu ¢bun, pelu gbogbo ¢jé won, pelu gbogbo ebo atinuwa
won (Lefitiku 23:37, 38). “Ki olukuluku ki o mu ore wa bi agbara r¢ ti to, gege bi ibukan OLUWA Olorun re ti o
fi fun ¢” (Deuteronomi 16:17). Awon miiran ro pe awon se ohun nla kan, nigba ti won ba se ohun ti won ni lati se.
Sugbon Olorun n fe ki a se ju bee lo. Awon Omo Israeli ni lati ra awon ebo pataki kan, sugbon Olorun n beere
ebun ati ore-atinuwa won. Jesu wi fun awon omo-eyin ninu Luku 17:10 pe, “Nigbati ¢ ba ti se ohun gbogbo ti a
palase fun nyin tan, e wipe, Alailere omo-odo ni wa.”

Yiyo Ayo

Awon eniyan wonyii y¢, inu won si dun fun ibukun ti ara ti Qlorun fun won eyi ni ohun ogbin won. Won si
gbekele Qlorun fun eso ile won ni ¢jo iwaju. Dajudaju, won boju wo eyin wo akoko ti won ko ni oko ti won yoo
ro, ti won ko si ni ohun ogbin ti won yoo kore. Awa naa, pelu gbodo maa yin Qlorun logo nigba ti a ba ka awon
ibukun wa nipa ti ara ati nipa ti emi. A le wo eyin ki a si ranti akoko igba ti ojurere Qlorun ko si ni igbesi-ayé wa
nitori ése.

Awon Omo Israeli ni lati “Ma yo niwaju OLUWA, “a si ka ohun kan naa ni ibi pupo ninu Majemu Titun. A ka
pe “Awa si ns0go ninu Kristi Jesu” (Filippi 3:3); “E ma y¢ ninu Oluwa nigbagbogbo” (Filippi 4:4); E ma yo
nigbagbogbo” (1 Tessalonika 5:16); Sugbon ¢ kuku y9, pe, a kowe oruko nyin li orun” (Luku 10:20). Onigbagbo
ko gbodo banuje rara. Onigbagbo maa n y¢ nigba aisan paapaa ati nigba ti nnkan ba soro fun un. Awon omo-eyin
yo pe a ka won ye lati jiya fun oruko Jesu. Awa pelu n yo ni ireti pe a 0 wa ninu ikore ikgyin — nigba ti a 0 ké awon
ayanfe lo si ile.

Awon miiran maa n yin Qlorun, sugbon inu won ki i dun, bee ni oju won ki i fi ayo han. “E hé iho ayo si Qlorun”
(Orin Dafidi 66:1). A fe se ju pe ki a gbohun wa soke si Qlorun: a fe se e pelu ay¢ ati inu didun.

Lati Gbé Inu Ago

Ni akoko ajo agd, awon Qmeo Israeli ni lati maa gbé ninu ago ti a fi eka igi se. Won a maa lo eka igi, -- imo ope

ati igi wilo pelu.

Won fi ile won sile won si n gbé, fun ojo meje, ninu ago wonyii ti a fi eka igi ko. Eyi ni lati ran won leti ago ti
won n gbé inu r¢ ni akoko irin-ajo won ninu aginju. Won ko ni ile ti o dara nibe, sugbon Qlorun tikara R¢ fi
awosanma siji bo won. O si tun n fi se amona won (Orin Dafidi 105:39). Leyin igba ti won ti gbé ninu ago wonyii
fun ose kan, won dupe fun itura ti won ni ninu ile won. Nigba miiran o dara fun wa lati ranti bi a ti n gbé ninu ago
iwa buburu tele ri, nigba naa ni a o mo riri ibukun ti a ni nipa gbighé ninu Oluwa. A o si mo riri aabo, itunu ati
anfaani ti o wa ninu lhinrere.

Awon miiran gbadun ile won ninu ayé yii to bee ti won ko le fi won sile lati sin Oluwa. A fe dabi Paulu nigba
ti o n kowe si awon ara Heberu, “Nitoripe awa ko ni ilu ti o wa titi nihin, sugbon awa nwa eyiti mbo.” Tlu ti o n so
nipa ré ni Qrun, Iu ni eyi ti Olorun ko, ti O si j¢é Alakoso r¢é. A n fe lati maa ro nipa ile daradara ti Jesu ti lo pese
sile fun wa. A fe wa ni imurasile Ki a ri igbala, ki a si mura sile fun ikore nla nla ni, ti yoo sele lai pe nigbatiao
ko6 awon eniyan Olorun jo.

Qro Mose

Mose je oloooto lati ké awon QOmo Isragli nipa awon ajo wonyii, nitori won je Ofin ti won gbodo pamé. Ki i se
gbogbo asaaju awon Omo Israeli ni won je oloooto si won, fun odun pupo ni won ko fi pa ajo ago yii md. A ka
ninu Nehemiah ori kejo (8) nipa akoko kan ti a mu Ofin yii wa si iranti won. Ni akoko Nehemiah ati Esra, won ka
Iwe Ofin yii fun awon eniyan, won si ko nipa ajo yii ti 0 n bere ni ¢jo keedogun osu keje, eyi ni ajo ago.

Awon Omo Israeli fi ¢ka igi pa ago, won si n gbé inu won, gege bi a ti pase fun won lati se. “Ayo nlanla si wa”
(Nehemiah 8:17). Ayo nla nla ni a maa n ni nigba ti a ba gboran ti a ba si se ohun ti Qlorun n fe ki a se.

Bawo ni okan wa ti kun fun ope to lonii nitori awon alufaa ti won n ké wa ni gbogbo ¢ko Bibeli. Won jé oloooto
si siso fun wa, ki i se kiki ohun ti Qlorun n beere lowo wa ati ore atinuwa, irubo igbesi-ayé wa, akoko wa, ati ¢bun
(talenti) ti a ni, gbogbo iwonyi ti Olorun n fe nikan, sugbon won n so fun wa pelu nipa awon anfaani ti a ni ati awon
ileri ti o je tiwa. E je ki a je okan ninu awon wonni ti won ni ibukun Qlorun ni igbesi-ayé won nipa igboran. Jesu
wi fun awon omo-¢yin R¢ pe, “Bi enyin ba mo nkan wonyi, alabukun-fun ni nyin bi enyin ba nse won” (Johannu
13:17).

AWON IBEERE
Ajo wo ni o kan leyin akoko ikore oka?
Ajo wo ni won maa n se lgyin ipari gbogbo ikore?
So oruko miiran ti a n pe ajo ago.
Ki ni se ti eyi jé akoko ayo?
Akoko miiran wo ni a lo ime-op¢ nigba ti awon eniyan n yin Oluwa?
Ki ni se ti won n gbé inu ago?
Ikore nla nla wo ni o si n bo wa selé?

Nogak~whE

